
GOUVÈNÈ CUOMO ANONSE NOUVO APPLIKASYON MOBIL GRATIS KI 

KONEKTE ANSYEN KONBATAN AK SÈVIS ENPÒTAN YO  
 

Ap gratis pou telefòn pòtab yo konekte Ansyen Konbatan New York ak manm 
fanmi yo ak djòb, lojman, edikasyon epi divès pwogram  

 
 
Jodia, Gouvènè Andrew M. Cuomo anonse yon nouvo ap gratis pou telefòn pòtab pou 
ede 900,000 ansyen konbatan eta a ak fanmi yo konekte ak sèvis epi pwogram yo ki 
gen anpil valè. Ap Ansyen Konbatan Eta New York la bay itilizatè yo yon kokennchenn 
materyèl fasil pou jwenn sou benefis, pwogram ak sèvis Ansyen Konbatan eta ak 
federal, ki gen ladan: materyèl esansyèl sou swen sante, lojman, anplwa, edikasyon epi 
fè reklamasyon sou benefis finansye Ansyen Konbatan yo ak Depatman pou Zafè 
Ansyen Konbatan nan Etazini. App la konpatib ni ak platfòm iOS ni ak platfòm Android.  
 
"Gason ak fanm vanyan Fòs Zame yo dedye lavi yo pou defann nasyon nou epi nouvo 
ap sa ede asire ke ewo sa yo ak fanmi yo gen aksè nan resous ak sèvis yo bezwen lè 
yo tounen lakay yo," Gouvènè Cuomo te deklare. Se yon lòt fason anplis pou nou sèvi 
ak teknoloji pou nou fè New York pi bon e pi fò."  
 
Ap la bay yon nouvo nivo kominikasyon ak koneksyon ant Ansyen Konbatan New York 
yo ak enstitisyon gouvènmantal lokal ak eta a ki asiste yo. Lè lap sèvi ak fonksyon ap la 
ki rele "Near Me" ("Bò Kote m"), yon moun ki kanpe nenpòt kote nan New York kapab 
lamenm jwenn adrès ak enfòmasyon pou kontakte biwo eksteryè Divizyon Zafè Ansyen 
Konbatan nan Eta New York ak biwo Ajans Sèvis pou Ansyen Konbatan yo nan Konte a 
kote ki pi pre pozisyon egzak moun sa. Anplis de sa, eta a pral bay mizajou apeprè 
chak minit sou pwogram eta a ak pwogram federal ki gen enpak dirèk sou lavi Ansyen 
Konbatan ak manm fanmi yo.  
 
Direktè Divizyon Zafè Ansyen Konbatan nan Eta New York Col. Eric J. Hesse te 
deklare, "Eta New York la toujou fè jefò pou amelyore sèvis nou bay Ansyen Konbatan 
ak manm fanmi yo. Lè nou itilize mwayen popilè yon ap pou telefòn pòtab, nou ajoute 
kounyea yon nouvo metòd pou asire ke Ansyen Konbatan ak fanmi yo aprann tout 
kantite benefis, pwogram ak sèvis ke yo kalifye pou yo epi reyalize kijan yo pre tout bon 
vre biwo eta ak konte yo ki kapab ede yo jwenn sa yo merite."  
 
Ofisye an Chèf Enfòmasyon nan Eta New York Margaret Miller te deklare, " Lè yo 

reponn apèl pou devwa yo, ansyen konbatan nou mete bezwen sitwayen parèy yo 
anvan bezwen pa yo. Sèvis Teknoloji Biwo Enfòmasyon nan Eta New York la kontan 
epi fyè pou ede peye dèt rekonesans anvè ansyen konbatan yo nan devlope premye 
pòtay Ansyen Konbatan sa pou telefòn pòtab, sa ki rann li pi fasil pou ansyen konbatan 
ak fanmi yo pou gen aksè a sèvis ke yo byen merite." 
 
Moun yo ki enterese pou gen aksè nan Ap Ansyen Konbatan pou Eta New York la 
kapab fè sa nan lyen anba a:  
 
Pou aparèy iOS  
 
Pou Aparèy Android  
 
Divizyon Zafè Ansyen Konbatan nan Eta New York te devlope Ap Ansyen Konbatan 
pou Eta New York la ankolaborasyon ak Sèvis Teknoloji Biwo Enfòmasyon nan Eta 
New York la. 
 
Pou gade plis ap ofisyèl pou telefòn pòtab nan Eta New York, vizite 
www.ny.gov/mobileapps.  
 
Osijè Divizyon Zafè Ansyen Konbatan: 
Divizyon Zafè Ansyen Konbatan nan Eta New York asiste Ansyen Konbatan ak manm 
fanmi yo nan fè rès wout la. Pandan 70 lane, Divizyon an konekte jenerasyon Ansyen 
Konbatan, manm Fòs Zame ak fanmi epi depandan yo ak anpil benefis ak sèvis 
ekonomik, medikal ak sosyal yo merite kòm rezilta sèvis militè.  
 
Divizyon an kenbe 68 biwo eksteryè pou ede Ansyen Konbatan ak fanmi yo nan nivo 
lokal atravè chak rejyon nan New York.  Nan lane 2015 sèlman, Konseye akredite pou 
Benefis Ansyen Konbatan nan Divizyon an, ak siksè, prepare, prezante epi pouswiv 
lajistis apeprè $75 milyon dola ameriken an reklamasyon ak apèl pou benefis lajan nan 
men Depatman Zafè Ansyen Konbatan nan Etazini pou Ansyen Konbatan New York ak 
manm fanmi yo. Tout tan, Divizyon an fè tout jefò pou bay gwo kalite sipò, konsèy ak 
defans pou gason ak fanm yo ki sèvi Nasyon ak Eta nou.  

